
AIZARNAZABALEN WAVEGARDEN INSTALAZIO BAT EZARTZEKO PLAN BEREZIAREN INGURUMEN-MEMORIA
1. AURREKOAK
Ingurumeneko eta Obra Hidraulikoetako Zuzendaritzan 2012ko ekainaren 1ean Aizarnazabalgo Udaleko idatzi bat jaso zen. Bertan, aurretiko kontsulta tramiteak egiteko eskatzen zen Instant Sport SL enpresak sustatutako Wavegarden instalazio bat ezartzeko plan bereziaren inguruan. Idatziarekin batera instalazio horren ezaugarriak azaltzen diren dokumentazioa aurkeztu zen.
2013ko urtarrilaren 15ean, Ingurumeneko eta Obra Hidraulikoetako Zuzendaritzak erreferentziako dokumentu bat egin zuen 2006ko apirilaren 28ko 9/2006 Legearen 9. artikuluak xedatzen duena betez, eta 2003ko uztailaren 22ko 183/2003 Dekretuaren 6. artikuluan aurreikusitako aurretiko kontsultei erantzunez. Erreferentziako dokumentu horretako 7. apartatuaren arabera, plan berezi honek hasierako onarpena edo administrazioaren lehen onarpena jaso ez badu, planen eta programen ingurumenaren gaineko eraginaren ebaluazio estrategikoa egiteko prozedura arautzen duen 2012ko urriaren 16ko 211/2012 Dekretua indarrean sartu aurretik, Udalak kontuan hartu beharko du jarraitu beharreko izapiketa dekretu horrek ezarritakoa izan beharko dela, eta beraz, ez du ingurumen iraunkortasunaren txostena eta dagokion espedientearen kopia igorri behar, kontsulta eta informazio publikoaren fasea amaitu arte eta behin betiko onarpenaren aurretik.
Aizarnazabalgo Udalak 2014ko apirilaren 28an plan bereziaren hirigintzako dokumentua, ingurumen iraunkortasunaren txostena eta zegokion espedientearen kopia bat helarazi zituen  txostena egin diezaiogun. Bidalitako espedientea aztertu ostean, egiaztatzen da udaleko osoko bilkurak plan bereziari 2013ko azaroaren 27ko erabakiaren bitartez eman ziola hasierako onespena, hau da, 211/2012 Dekretua indarrean sartu eta gero, eta beraz, Dekretu horrek ezartzen duen tramitazioa aplikatu behar da.  
Ondoren, 2014ko maiatzaren 15ean Aizarnazabalgo Udalak idatzi berri bat helarazi zuen jakinaraziz plan bereziaren hirigintza dokumentuan aldaketak sartu zituela, Lurralde Antolaketako Batzordeak 2014ko maiatzaren 6ko bileran hartutako erabakiari erantzute aldera. 

Idatziarekin batera hiri antolamenduko arauen aldaketaren inguruan Lurralde Antolaketako Batzordeak hartutako erabakiak eransten dira,  D.21 lurzoru urbanizaezina -“Nekazaritza ekoizpenerako landa guneak”- arautzen duen araudiari eta Aizarnazabalen Wavegarden instalazioa ezartzeko plan bereziari eta baita bi dokumentu urbanistikoei dagokienez.
2. BALORATZEA PLAN PROPOSAMENAREN INGURUMEN ALDERDIEN INTEGRAZIOA  
Planak bere baitan hirigintzako dokumentu bat eta ingurumen iraunkortasunaren txosten bat ditu, independenteak direnak. Hirigintzako dokumentuan ez dira sartzen iraunkortasun 
txostenean proposatutako neurri babesleak eta zuzentzaileak ez eta ikuskatze programak ere. Gainera, dokumentu urbanistikoaren arau urbanistikoetan ez da iraunkortasun txostena Plan Bereziaren dokumentu eratzaile gisa hartzen. Izan ere, zuzendu egin beharko litzake planean derrigorrez bete beharreko zehaztapenetan ingurumen alderdiak ahalik eta gehien integratze aldera. 
Hala ere, alde batera utzita aurrekoa, instalazioen diseinuan hainbat parametro egoki hartu dira kontuan ingurumen ikuspuntu batetik: 
· Instalazioaren funtzionamendurako beharrezkoak diren makineria edo eraikinak hein handi batean lurperatuta daude eta funtsezko elementuak bakarrik daude ageri, hala nola, erabiltzailearen segurtasun sistemak eta instalazioaren zirkulazio guneak. Gainerako eraikuntzak egurrezkoak dira eta desmuntagarriak. Ezaugarri horiek minimizatu egiten dute paisaiako inpaktua.
· Ez da beharrezkoa hartunerik ez eta urtegia betetzen duen etengabeko ur isuririk. Izan ere, instalazioaren mantentze lanerako edo prototipoa aldatzen denerako bakarrik dira beharrezkoak.
· Urtegia kokatzekoan kontuan hartu da inguruan dagoen erriberako landaretzari ez eragitea
· Urtegiaren kontsumo energetikoa, sustatzaileen arabera, antzeko instalazioak baino 3-5 aldiz txikiagoa da.
· Pertsonen kopurua mugatu egingo denez ez dira beharrezkoak izango aparkalekurako azalera handiak eta /edo sarbide handiak.
3. BALORATZEA IRAUNKORTASUN TXOSTENA ETA BURUTUTAKO EBALUAZIOA
Hirigintzako dokumentuarekin batera, Ekolur aholkularitzak idatzitako 2013ko uztaileko iraunkortasun txostena eransten da.
Bere edukiak, hein handi batean Ingurumeneko eta Obra Hidraulikoetako Zuzendaritzak egindako erreferentziako dokumentuak xedatzen duena jarraitzen du eta baita 211/2012 Dekretuak ezarritakoa ere. Honela, sartzen dira erasandako ingurumenaren balorazio bat, inpaktuen identifikazioa eta balorazioa, proiektuaren hiru faseetarako neurri babesleak eta zuzentzaileak baina ez konpentsatzaileak –preoperazionala, obrak eta erabilera– eta ikuskatze programa bat, baina gutxi xehatua.  
Hala ere, ez dira proiektuaren kokapen hautabiderik jaso. Hirigintzako dokumentuak zein iraunkortasun txostenak wavegarden instalazio baterako erabiliko diren lurrek behar dituzten baldintza espezifikoak azpimarratzen dituzte: Toki horizontal eta handi bat osatu behar dute, ur laminak RPSA300 metro luze eta 90 zabal izan behar baitu eta ura ez gainditzeko adinako toki perimetral bat ere izan behar du. Ingurumen iraunkortasunaren txostenaren arabera, Aizarnazabalgo lurzoru hiritarrek eta industrialek ez dituzte baldintza horiek betetzen, eta hortaz, nekazaritzako landa lurzoruak erabili beharko dira. Beraz, Plan Bereziarekin lortu nahi den bakarra orain arte behin-behingoz abian zeuden instalazio batzuk proposatutako lurretan behin betirako legeztatzea denez, instalazioa beste leku batean kokatzeko beste edozein hautabide erabili gabeko landa lurrak artifizializatzea dela uste da eta, beraz, eragin handiagoa izango luke egungo kokapena finkatzeak baino.
Era berean, alde batetik, antolatutako partzela homogeneoa denez ingurumen ezaugarriei dagokienez, eta bestetik, partzelako interes handiena duen elementu naturalistakoetako bati ez dionez eragiten –erriberako landaretza–, eta instalatuko diren instalazioak itzulgarriak direnez, ingurumen iraunkortasunaren arabera ez dira desberdintasun esanguratsuak antzeman instalazioen beste antolaketa hautabideak egiaztatu ahal izateko sortu daitezkeen inpaktuei dagokienez. 
Inpaktuen balorazioari dagokionez, bai obra fasean, bai ustiapen fasean, iraunkortasunaren txostenak ondorioztatzen duenaren arabera, inpaktuak bateragarriak dira hein handi batean proposatutako neurriak hartu ostean. Honako hauek bakarrik apaltzat jo dira: 
· Lurzoruaren okupazioa eta, ondorioz, nekazaritza azalera galtzea –lehen belardiez eta hainbat fruta-arbolez okupatua–, proiektua jatorrizko egoera teoriko batera itzultzea errazteko asmoarekin idatzi da etorkizunean orain proiektutako instalazioak ezabatzea erabakitzen bada. 
· Paisaian izan dezakeen eragina, murriztu daitekeena, baldin eta azkenean urtegi artifizialaren ezponden ikuspena minimizatzeko aztertzen ari diren aukera tekniko batzuk bideragarriak gertatzen badira. 
Erreferentziako dokumentuan xedatuta egon arren, ez dira kontuan hartu obra fasean zein ustiapen fasean akuiferoek jasan ditzaketen eraginak, ez eta planta pilotuaren jarduerak inguruan sortu ditzakeen inpaktuak ere. Hala ere, lehenengo inpaktuari dagokionez, inbentarioan jakinarazten da nahiz eta eremua akuiferoen urrakortasun handiko eremu gisa sailkatuta egon, sustatzailearen arabera, gauzatu diren obretan ageriko material gehiena buztintsua izan dela, ez dela ur filtraziorik antzeman eta ez dela beharrezkoa izan lehen fase batean urtegiaren oinarria iragazgaiztea. Hasierako planta pilotuko inpaktuen balorazioari dagokionez, hartutako lurrak instalazio berriek berrerabili dituzte –aparkalekuak, aldagelak eta urtegi berriaren zati bat– eta hortaz, iraunkortasun txostenean diseinatutako neurri babesleak eta zuzentzaileak aplikatuko zaizkie. 
Neurri babesleen eta zuzentzaileen bateria bat diseinatu da erreferentziako dokumentuan aipatzen ziren helburuekin, baina ez da neurri konpentsatzailerik proposatu erasandako baliabideak, besteak beste, balio agrologiko handiko lurrak, ordezkatzeko,  erreferentziako dokumentuan proposatzen zen bezala. Neurri horiek garatzeko aurrekontuari dagokionez, paisaia lehengoratzeko eta hobetzeko programari eta garbigune bat ezartzeari dagokiona bakarrik eransten da. Izan ere, beste neurriak jardunbide egokiei dagozkie edo abian jartzeko bideragarritasuna frogatzeko daude edo duten definizio maila dela eta ezin da kostu ekonomikoa zehaztu. 
Azkenik, ikuskatze programak jarraipen bat izan behar duten aldagaiak identifikatu ditu eta lau adierazle proposatzen ditu, baina ez dira eransten jarraipen horretarako erabiliko den metodologiarik, ez adierazleen erreferentzi mailarik, ez aurrekonturik, eta beraz, memoria honetan zehaztasun osagarri batzuk ezarri dira.  
4. ERREFERENTZIAKO DOKUMENTUA EGIN OSTEAN EGINDAKO BALORAZIOA ETA KONTSULTEN EMAITZAREN INTEGRAZIOA
Erreferentziako dokumentua egin ostean planean sartutako aldaketa adierazgarrienak dira  batetik, plana dela eta erasandako lurraren azalera handitzea –35.000 m2-tik 67.158m2-ra–  eta bestetik, urtegi artifiziala handitzea –240x40 metrotik 300x90 metrotara pasatzen da–Azalera zabaltzen denez, Urola ibaiaren ibilguaren aurkako aldetik lurrak gehituz eta proiektutako instalazioa handitzeak ez dituenez diseinuaren eta funtzionamenduaren ezaugarri orokorrak aldatzen eta ez dionez interesa duen landaretzari –haltzadia– eragiten  edo urak hartzeko arriskuak handitzen, hasiera batean, aldaketa horiek ez dute ingumen garrantzi handirik. 
Gainera, plan berezia tramitatzeko prozesuan zehar planaren hirigintzako dokumentazioari erantsiko zaizkio Arau urbanistikoak, non definitzen diren adostutako lurretan garatu daitekeen erabilera erregimena eta baita plan bereziak garatuko duen eraikuntza proiektuak errespetatu beharreko parametroak ere. 
Bestalde, 211/2012 Dekretuaren 12. artikuluak xedatutakoa eta erreferentziako dokumentuaren 6. apartatuak ezartzen duena betez, udalak, plana eta ingurumenaren iraunkortasun txostena jendaurrean jarri zituen 45 egunez eta erreferentziako dokumentuan adierazten diren erasandako erakundeei kontsultak egiteko aukera eman zien. 
Tramite horien ondorioz, jaso diren alegazio bakarrak erakunde hauek aurkeztutakoak izan dira: IHOBE, Eusko Jaurlaritzaren Osasun Sailaren Gipuzkoako Lurralde Zuzendaritza eta Foru Aldundiko Mugikortasun eta Bide Azpiegituretako Departamentua.
Aurreko bi erakundeen alegazioen edukia Ingurumeneko eta Obra Hidraulikoetako Zuzendaritzara bidalitako erantzunen berdina da. Izan ere, Zuzendaritzak erreferentziako dokumentua egin aurretik aurretiazko kontsultak egin zituen eta kontuan hartu izan ziren erreferentziako dokumentua idazterakoan. Ingurumen iraunkortasunaren txostenak bere zehazpenak inbentarioan jaso ditu IHOBEren kasuan; Osasun Departamentukoak, aldiz, neurri babesleetan eta ikuskatze programan jaso ditu. 

Mugikortasun eta Bide Azpiegituretako Departamentuko txostenari dagokionez, ez dago arazorik bere eskumeneko arloei dagokionez onartua izan dadin. 
Aurkeztutako dokumentazio teknikoa aztertu ostean, eta kontuan hartuz 2012ko urriaren 16ko 211/2012 Dekretuaren 4. eta 6. artikuluak eta 1998ko otsailaren 27ko 3/1998 Legearen 44.2 artikuluak xedatutakoa, eta 2011ko ekainaren 30eko 4/2011 Foru Dekretuak dioena, kasu haietan zeinetan plana onartzeko eskumena Gipuzkoako Foru Aldundiaren den, foru administrazio honetako Ingurumeneko eta Lurralde Antolaketako Departamentua da ingurumen eraginaren behin betiko txostenak egiteko erakunde eskumenduna.
Aurretik azaldutako guztiagatik, eta ingurumen eraginaren baterako ebaluazioaren prozedura arautzen duen 2012ko urriaren 16ko 211/2002 Dekretuko 13. artikuluan aurreikusitakoa betez, 
XEDATZEN DUT
Lehenengoa.-  Aizarnazabalen wavegarden instalazio bat ezartzeko plan bereziari buruzko ingurumen memoria hau egitea. 
Bigarrena.- Ingurumen memoria honetako zehaztapenak Plan Berezia osatzen duten dokumentuen apartatuetan txertatuko dira (Memoria, planoak eta abar). Era berean, ingurumen eraginaren ebaluazio estrategikoaren prozedura arautzen duen 211/2002 Dekretuko 13. artikuluko 4. zenbakian aurreikusitakoa betez, dokumentu bat landu eta onartu beharko da eta Ingurumeneko eta Obra Hidraulikoetako Zuzendaritzara bidali; dokumentu horretan adierazi beharko da integrazio hori nola egin den. 
Hirugarrena.- Aizarnazabalen wavegarden instalazio bat ezartzeko plan berezia eta planari dagokion ingurumen iraunkortasunaren txostena, jarraian azaltzen diren zehaztapenen arabera berregokitu beharko dira:
1. Hirigintza Arauak izeneko 2. agiriaren 0.4. artikuluan (Proiektuaren agiriak eta horien irismen arau-emailea), Planaren agirien artean ingurumen iraunkortasunaren txostena sartuko da eta bere izaera arautzailea eta/edo informatzailea zehaztuko da. Komenigarria izango litzateke, gutxienez, babes eta zuzenketa neurriek eta zaintza programak izaera arautzailea izatea. 
2. Lurzoruari eta Hirigintzari buruzko 2006ko ekainaren 30eko 2/2006 Legea garatzen duten premiazko neurriei buruzko 2008ko ekainaren 3ko 105/2008 Dekretuak 31. artikuluan xedatutakoa betez, ingurumen eraginaren baterako ebaluazioaren azterketan honako agiri hau jasoko da: 
· Planean aurreikusitako lurzoruek duten harrera gaitasunari buruzko azterketa bat, non kontuan hartuko den administrazio hidraulikoaren txostena, eskari berriak asetzeko beharrezkoak diren baliabide hidraulikoei buruzkoa. 

3. Iraunkortasunaren txostenaren barruan sartzen den paisaia lehengoratzeko eta hobetzeko proiektuak jasoko du instalazioetan pantaila efektua lortzeko beharrezko birlandaketak egitea Zarauztik Zestorako GI-2633 errepidetik.
4. Urtegiaren urak 2007ko urriaren 11ko 134/2007 Errege Dekretuak xedatutako parametro mikrobiologikoak bete beharko ditu, eta aldageletan erabiltzen den ur beroa sortzeko sistemak itzulera metaketa badu, autokontrol sistema bat aurkeztu behako du 2003ko uztailaren 4ko 865/2003 Errege Dekretuan zehaztutakoaren arabera.
5. Ingurumena ikuskatzeko programa xehetasun maila handiagoarekin garatu beharko da aurkeztutako ingurumenaren iraunkortasun txostenean. Honela, definitu behar ditu: kostua, erreferentziako mailak eta proposatutako adierazleak kalkulatzeko metodoa, programaren iraupena eta burutuko diren kontrolen aldizkakotasuna, eta abar. 
Laugarrena.- Ingurumen eraginaren ebaluazio estrategikoaren prozedura arautzen duen  211/2002 Dekretuarekin bat etorriz, udalak kontuan hartu behar du plan hau onartu ostean, behartua dagoela Ingurumeneko eta Obra Hidraulikoetako Zuzendaritzara jakinarazpen hauek bidaltzera: 
· Dekretu horren 15. artikuluan azaltzen den dokumentazioaren baliabide elektronikoen erabilgarritasuna.
· Plan bereziaren jarraipen programa abian jartzearen ondorioz, antzematen badira ingurumen eraginaren ebaluazio estrategikoan aurreikusi ez diren kontrako ondorioak, horiek minimizatzeko proposatutako neurriak jakinarazi behar dira dekretu horren 16. artikuluak xedatutakoa betez.
EL DIPUTADO FORAL DE MEDIO AMBIENTE Y ORDENACIÓN DEL TERRITORIO,

